
 Резюме  

Тадқиқотнинг мақсади Самарқанд вилоятида рўйхатга олинган ўткир ичак 

инфекциялари ўртасида сальмонеллёз улушини аниқлаш бўлди. Шу мақсадда Ўзбекистон 

Республикаси Санитария-эпидемиологик осойишталик ва жамоат саломатлиги 

қўмитасидан ўрганилаётган йиллардаги ЎИИ билан касалланиш тўғрисидаги расмий 

маълумотлар олинди ҳамда ретроспектив таҳлил қилинди. Олинган натижаларга кўра, 

Самарқанд вилоятида ЎИИ ларининг учраш даражаси Ўзбекистон Республикасида 

кузатилган ҳолат каби кўтарилишга мойил бўлиб, рўйхатга олинган ЎИИ ларининг фақат 

1:7 қисмининг этиологик омили бактериологик текширув усули ёрдамида тасдиқланмоқда, 

этиологик омили тасдиқланган ичак инфекцияларининг ўртача 3,6% ни сальмонеллёз 

инфекцияси ташкил қилади. 

Калит сўзлар: сальмонеллёз, Самарқанд вилояти, касалланиш даражаси 

 Резюме  

Целью исследования было определение доли сальмонеллезов среди острых кишечных 

инфекций, зарегистрированных в Самаркандской области. С этой целью были получены 

официальные данные о заболеваемости ОИИ в изучаемые годы от Центра санитарно-

эпидемиологического мира и общественного здравоохранения Республики Узбекистан и 

проведен ретроспективный анализ. Согласно полученным результатам, частота 

встречаемости ОКИ в Самаркандской области имеет тенденцию к увеличению, как и в 

других областей Республики Узбекистан, этиологический фактор только 1:7 от 

зарегистрированных ОКИ подтвержден методом бактериологического исследования. в 

среднем 3,6% кишечных инфекций с подтвержденным этиологическим фактором является 

сальмонеллезная инфекция. 

Ключевые слова: сальмонеллез, Самаркандская область, уровень заболеваемости. 

 Resume  

The aim of the study was to determine the proportion of salmonellosis among acute intestinal 

infections reported in the Samarkand region. For this purpose, official data on the incidence of acute 

intestinal infections (AIIs) in the studied years were obtained from the Center for Sanitary and 

Epidemiological Welfare and Public Health of the Republic of Uzbekistan, and a retrospective 

analysis was conducted. According to the results, the frequency of acute intestinal infections in the 

Samarkand region shows a tendency to increase, similar to other regions of the Republic of 

Uzbekistan. The etiological factor was confirmed in only 1 in 7 of the registered AIIs by 

bacteriological methods. On average, 3.6% of intestinal infections with a confirmed etiological factor 

are salmonellosis. 

Keywords: salmonellosis, Samarkand region, incidence rate. 

 

Долзарблиги 

      ССТ маълумотларига кўра, ҳар  йили  дунё  бўйлаб  тахминан  90  миллион  гастроэнтерит  

      ҳолати ва тахминан 155,000 ўлим ҳолатлари рўйхатга олинади. Сальмонеллa дунё бўйича 

диарея билан кечувчи касалликларнинг тўртдан бир қисмини ташкил этади [1; 2; 3].  

Сальмонеллёзларнинг учраш даражаси йиллар кесимида турли давлатларда турлича бўлган. 

Ҳақиқатан, адабиётларда келтирилишча, 2017 йилда Польшада сальмонелла инфекциясининг 

1000 та ҳолати қайд этилиб, касалланиш даражаси 100 минг аҳолига нисбатан 

26,0% ни ташкил этган [4]. 2019 йилда Европанинг 23 давлатида жами 926 та озиқ-овқат орқали 

юқадиган сальмонеллёзнинг чақнаши қайд этилган, натижада 9169 та ҳолат рўйхатга олинган, 

1915 нафар киши касалхонага ётқизилган ва 7 киши вафот этган. 2019 йилда юзага келган озиқ-

овқатга боғлиқ чақнашларнинг 17,9% (олтитадан бири) сальмонеллаларга боғлиқ бўлган [4]. 

Қўшма Штатларида сальмонелланинг иккита серовари энг кўп тарқалган Salmonella 

enterica Typhimurium (S. Typhimurium) ва Enteritidis ( S. Enteritidis) бўлиб, умумий 

чақнашларнинг 41,5% ни ташкил қилади [5]. 2015 йилдан 2020 йилгача Россия Федерациясида 

доминант серотиплар S. Enteritidis (64,7 %), S. Typhimurium (4,8 %), S. Infantis (3,2 %) бўлган. S. 

Infantis товуқ гўшти ва курка гўштига боғлиқ бўлса, S. Kentucky, S. Typhimurium - атроф-муҳит 

объектлари ва чўчқа гўштига боғлиқ бўлган. [6]. Н.К. Кожахметова (2019) ва 

ҳаммуаллифларнинг таъкидлашича, Қозиғистон Республикаси Олма-ота шаҳрида 2013-йилда 

сальмонеллёз билан касалланишнинг 269 та ҳолати қайд этилган бўлиб, ҳар 100 минг аҳолига 

тўғри 17,52 тани ташкил этди, бу 2012 йилнинг шу кўрсаткичидан 25,9 фоизга кам бўлди. 14 

ёшгача бўлган болалар ўртасида 60 та ҳолат қайд этилган бўлиб, 100 минг кишига нисбатан 16,17 

ни ташкил этди, бу 2012 йил даражасидан 44,9 тага кам. Асосан катталар касалланиб, уларнинг 

улуши 77,7% ни ташкил этди. 

Ўзбекистон Республикасида Алматов Б.И. ва ҳаммуалифлар томонидан (2018) нотифоид 

сальмонеллёзларнинг учраш даражаси 2008-2017 йиллар оралиғида тахлил қилинганида маълум 

бўлдики, Республикада сальмонеллёз билан касалланишнинг ўртача кўрсаткичи 2012 йилдан 

бошлаб S. enteritidis улуши аста-секин ўсиб борди ва ўрганилаётган йилларнинг якунига келиб, 

у аввалги етакчи серовар S. typhimurium (42,0% ва 39,5%) билан деярли тенг бўлиб қолди. 

Самарқанд шаҳрида сероварларнинг ўзгариши жадалроқ содир бўлди: 2012-йилда S. enteritidis 

ўсиб чиқиш дараси 18% дан 39% гача ўсиши қайд этилди. 2017 йилга келиб, ушбу серовар 

доминант бўлиб, ўткир ичак инфекциялари билан касалланган беморлардан S. Typhimuriumга 

Ж

(мос равишда 60,5% ва 19,2%) кўра уч маротаба кўпроқ ажратила бошлади. Ўрганилган 

адабиётлар шарҳига кўра хулоса қилиш мумкинки, сальмонеллёз инфекциясининг тарқалиш 

тезлиги ва унинг минтақалар бўйича тақсимланишининг нотекислиги бевосита ижтимоий ва 

экологик омилларга боғлиқ. Шу билан бирга сальмонеллёзнинг етакчи штаммлари ва юқиш 

йўллари ҳар бир ҳудуднинг овқатланиш тартиби, урф-одатларига мувофиқ келади. Ўзбекистон 

Республикаси бўйича сальмонеллёз билан касалланиш даражаси ўрганилганида, касалланиш 

асосан Республика бўйича ва Самарқанд шаҳрида ўрганилган, аммо Самарқанд вилояти ва унинг 

туманлари кесимида касалланиш даражаси, сальмонеллёзнинг етакчи штамми ва кўп учрайдиган 

юқиш йўллари қиёсий равишда ўрганилмаган. 

Тадқиқот мақсади:  Ушбу маълумотларни ҳисобга олган ҳолда ушбу тадқиқотнинг мақсади 

Самарқанд вилоятида рўйхатга олинган ўткир ичак инфекциялари ўртасида сальмонеллёз 

улушини аниқлашдан иборат эди. 

 

Материал ва усуллар 
Самарқанд вилоятида 1991-2023 йилларда ўткир ичак инфекцияларининг учраш даражаси, 

уларнинг орасида тасдиқланган ва тасдиқланмаган ичак инфекцияларининг улуши, жумладан 

сальмонеллёз билан касалланишнинг динамикаси ва аҳамиятини ретроспектив эпидемиологик 

таҳлил этиш мақсадида Ўзбекистон Республикаси Санитария-эпидемиологик осойишталик ва 

жамоат саломатлиги қўмитасидан ўрганилаётган йиллардаги ўткир ичак инфекциялари билан 

касалланиш тўғрисидаги расмий маълумотлар олинди ҳамда ретроспектив тахлил қилинди, яъни 

Самарқанд вилояти аҳолисининг ўткир ичак инфекциялари билан касалланиш жадаллиги, 

динамикаси, таркиби ҳамда уларнинг орасида сальмонеллёзнинг аҳамияти аниқланди. 

 

Натижа ва таҳлиллар 

Ўзбекистон Республикаси санитария эпидемиологик осойишталик ва жамоат саломатлиги 

марказининг 1991-2023 йиллар оралиғида Самарқанд вилояти бўйича рўйхатга олинган ўткир 

ичак инфекциялари (ЎИИ) ҳолатларининг тахлили ўтказилди. Олинган натижаларга кўра, 1991 

йилда Самарқанд вилоятида 100 000 аҳолига нисбатан 535,8 та ҳолат рўйхатга олинган бўлиб, 

касалланиш даражаси аста-секин пасайиб борган ҳамда 2003 йилга келиб 100 000 аҳолига 

нисбатан 84,5 та ҳолатни ташкил қилган. 2003 йилдан 2019 йилгача Самарқанд вилоятида 

рўйхатга олинган ЎИИ ларининг ҳолати тўлқинсимон кечишга мойил бўлган, аммо 100 000 

аҳолига нисбатан 100 та ҳолатдан юқорига кўтарилмаган, аммо 100 000 аҳолига нисбатан 80 та 

ҳолатдан ҳам пастга тушмаган. 2020 йилда дунё бўйича кузатилган COVID-19 инфекциясининг 

пандемияси даврида ЎИИ билан касалланиш даражаси ҳам 231,1 та ҳолатдан кескин 63,8 та 

ҳолатга пасайган, аммо 2021 йилган келиб яна 123,7 та ҳолатга кўтарилган, 2021 йилдан 

касалланиш даражаси кўтарилишга мойил бўлиб сўнгги 24 йил давомида ҳеч ҳам кузатилмаган 

даражага етган (203,5 та ҳолат).  

Ўрганилаётган йилларда аниқланган ЎИИ ларининг бактериологик тасдиқланган ва 

тасдиқланмаган улушлари ўзаро қиёсий тахлил этилганида маълум бўлдики, ўрганилаётган 

йилларда ЎИИ ларининг тасдиқланган ва тасдиқланмаган ҳолатлари умумий касалланиш 

тенденцияда бўлган. 1991 йилда умумий касалланишнинг фақатгина 1:5 қисми бактериологик 

текширувда этиологик омили тасдиқланган, қолган ҳолатларда номаълум этиологияли ўткир 

диарея сифатида ташхисланиб, даволанган. 

2003 йилда эса ушбу кўрсаткич 1:3 ни, 2019 йилда эса ЎИИ ларининг яна 1:5 қисми, 2023 

йилда эса 1:7 қисмининг этиологик омили тасдиқланмаган (1-расм). 

Биз, Самарқанд вилоятида кузатилган ЎИИ ҳолатларини Ўзбекистон Республикасида 

кузатилган ЎИИ ҳолатлари билан қиёсий таҳлил қилдик. Олинган маълумотларга кўра, 1992 ва 

1993 йилларда Самарқанд вилоятида кузатилган ЎИИ ҳолатлари Республикада кузатилган 

ҳолатдан паст бўлган, қолган йилларда Республикада рўйхатга олинган ҳолатларнинг учраш 

тенденциясига мувофиқ равишда кузатилган, аммо Республикада кузатилган кескин 

кўтарилишлар ёки пасайишларда Самарқанд вилоятида кузатилган ҳолатлар силлиқ кечган, 

ҳаттоки пандемия вақтида Республикада кузатилган касалланишнинг кескин пасайиши 

Самарқанд вилояти учун хос бўлмаган, аммо Самарқанд вилоятида ҳам Республика каби 2021-

2023 йилларда ЎИИ ларининг рўйхатга олиниш ҳолатлари ошишга мойил (2-расм).  

1-расм. Самарқанд вилоятида рўйхатга олинган ўткир ичак инфекциялари ҳолатларининг 

таҳлили (интен кўрсат.) 

 

 
2-расм. Самарқанд вилоятида кузатилган ЎИИ ҳолатлари Ўзбекистон Республикасидаги 

ҳолатларга нисбатан қиёсий тахлили. 

 

Биз, Самарқанд вилоятида кузатилган ЎИИ ларининг тасдиқланган ҳолатлари орасида 

тасдиқланган сальмонеллёзнинг улушини ўргандик. 3.3-расмда келтирилганидек. 1991-1995 

йиллар оралиғида тасдиқланган ЎИИ лари орасида сальмонеллёзларнинг аниқланиш даражаси 

ўртача 19,2% ни ташкил қилган, ўрганилаётган қолган йилларда эса сальмонеллёзнинг 

аниқланиш даражаси тасдиқланган ЎИИ ларининг ўртача 3,6% ни ташкил қилган (3-расм). 

Олинган таҳлилга кўра, Самарқанд вилоятида ЎИИ ларининг учраш даражаси Ўзбекистон 

Республикасининг бошқа туманларидан фарқ қилмаган ҳолда кўтарилишга мойил бўлиб 

кузатилмоқда, рўйхатга олинган ЎИИ ларининг фақат 1:7 қисмининг этиологик омили 

бактериологик текширув усули ёрдамида тасдиқланмоқда, этиологик омили тасдиқланган ичак 

инфекцияларининг ўртача 3,6% ни сальмонеллёз инфекцияси ташкил қилади. 

3-расм. Самарқанд вилоятида тасдиқланган ЎИИ лари орасида тасдиқланган 

сальмонеллёзнинг улуши (мутлоқ қиймат) 

 

Тахлилдан кўриниб турганидек, катта ҳолатларда ЎИИ ларининг этиологик омили 

тасдиқланмаяпти. Бу эса, Самарқанд вилоятида сальмонеллёз билан касалланишнинг ҳақиқий 

қийматини билишга тўсқинлик қилади. 

 

Хулоса 

Самарқанд вилоятида ЎИИ ларининг учраш даражаси Ўзбекистон Республикасида 

кузатилган ҳолат каби кўтарилишга мойил бўлиб, рўйхатга олинган ЎИИ ларининг фақат 1:7 

қисмининг этиологик омили бактериологик текширув усули ёрдамида тасдиқланмоқда, 

этиологик омили тасдиқланган ичак инфекцияларининг ўртача 3,6% ни сальмонеллёз 

инфекцияси ташкил қилади. 

